
ABSTRAK 

Satu kajian telah dikaji untuk menentukan nilai dan kesan mortaliti ketoksikan insektisid 

Buprofezin terhadap mortaliti nimfa lalat putih (Bemisia tabact) perosak jambu batu. Kajian ini 

telah dijalankan di makmal Fakulti Pertanian Lestari (Makmal Entomologi), Universiti Malaysia 

Sabah, Kampus Sandakan yang terletak di Batu 10 Sungai Batang, Sandakan, Sabah yang berada 

pada latitud 5°55'N dan 118°02'E selama empat bulan. Objektif kajian ini adalah untuk 

menentukan ketoksikan insektisid Buprofezin (LCso), membandingkan kesan insektisid pada jam 

yang berbeza dan menentukan faktor kerintangan (FRso/FR90) terhadap nimfa Bemisia tabaciyang 

disampel Ladang Jambu Fakulti Pertanian Lestari dan Ladang Jambu Kg. Sg Batang, Batu 10, 

Sandakan, Sabah. Sebanyak 4 rawatan ng/g telah digunakan termasuk dos kawalan (0, 1500, 

3500, 7500). Rawatan mempunyai 3 replikasi dan disusun dengan menggunakan Completely 

randomized Design (CRD), Semua data akan dianalisis dengan menggunakan analisis PROBIT 

dan POLO PLUS. Buprofezin disemburkan ke atas nimfa lalat putih dan kadar mortaliti nimfa lalat 

putih telah diambil setelah 24, 48, 72 dan 96 jam. Keputusan kajian mendapati terdapat 

perbezaan signifikan antara dua ladang tersebut. Hasil kajian menunjukkan bahawa kadar 

peratusan mortaliti probit selama 96 jam untuk Ladang Jambu Kg. 5g Batang (80%) adalah lebih 

tinggi berbanding Ladang Jambu FPL iaitu (20%). Hipotesis 'parallelism' menunjukakan bahawa 

tidak terdapat perbezaan bererti bagi tindak balas populasi Ladang Jambu FPL (x2= 1.04, df= 3, 

P= 0.792) dan Ladang Jambu Kg. Sg Batang (x2= 0.04, df= 3 P= 0.998). Hipotesis 'equality' juga 

menunjukkan bahawa tidak terdapat perbezaan bererti bagi tindak balas populasi di Ladang 

Jambu FPL (x2=1.68, df=6, P=0.947) dan Ladang Jambu Kg. Sg Batang (x2= 2.47, df=6, 

P=0.872). Kedua-dua ujian ini menunjukkan nilai p>0.05. Ujian kerintangan mendapati Ladang 

Jambu FPL berada dalam status kerintangan amat tinggi manakala Ladang Jambu Kg. Sg Batang 

berada dalam status kerintangan tinggi. Secara kesimpulannya, ujian faktor kerintangan (FR) 

Ladang Jambu FPL dan Ladang Jambu Kg. Sg. Batang memberi kesan terhadap kadar mortaliti 

nimfa Bemisia tabaci. 

EFFECTS OF INSECTICIDE TOXICITY TOWARDS THE MORTALITY OF WHITEFLY 

NYMPHS {Bemisia tabaci), PEST OF GUAVA 

IN SG. BATANG, SANDAKAN. 

ABSTRACT 

This study was carried out in order to know the effects of insecticides toxicity of Bemisia tabaci, 

pest of guava. This study was conducted in the laboratory of the Faculty of Sustainable Agriculture 

{Laboratory of Entomology), Universiti Malaysia Sabah, Sandakan Campus located at Batu JO 

Sungai Batang, Sandakan, Sabah for four months. The objectives of this study was to determine 

toxicity of the Buprofezin, comparison of the effects of insecticides at different time and resistance 

factor (FR50/FR90) of Bemisia tabaci towards Buprofezin. Futhermore, 4 treatments (ng/g) were 

used (0, 1500, 3000, 7500) in this study. Each treatment had 3 replicates and the ezperimental 

design used was Completely Randomized Design (CRD). All data were analyzed by using PROBIT 

analysis and POLO PLUS software. Buprofezin were sprayed onto Bemisia tabaci and the mortality 

were recorded at 24, 48, 72 and 96 hours of experiment. The result showed that there was a 

significant difference in Bemisia tabaci mortality at Guava Farm FPL and Guava Farm Kg. Sg 

Batang. Guava Farm Kg. Sg Batang showed the highest percentage of mortality (80%) compared 

to Guava Farm FPL (20%) at the 96 hour. However, test showed that there was no significant 

difference for chemical relative Buprofezin in Guava Farm FPL (x2= 1.04, df= 3, P= 0.792) and 

Guava Farm Kg. Sg Batang (x2= 0.04, df= 3 P= 0.998). The equality test of Guava Farm FPL 

{x2=1.68, df=6, P=0.947) and Guava Farm Kg. Sg Batang (x2= 2.47, df=6, P=0.872) also 

showed that there was no significant difference in relative potential. Both test showed that the 

probability were p>0.05. As for resistance factor (FR), it was found that Guava Farm Kg. Sg. 

Batang was highly resistant while Guava Farm FPL was moderately resistant As the conclusion, 

the resistant factors affected the result in mortality rate of nymphs Bemisia tabaci. 

BAB 1 

PENGENALAN 

1.1 Pengenalan 

Terdapat banyak spesies bagi order Homoptera yang boleh merosakkan tanaman seperti 
durian (Pseudococcus sp: Koya), manga (Idioscopus c/ypealis Lethiery. Lelompat daun 

manga), limau bali ( Toxoptera citricidus Kutu daun), rambutan (P/anococcus(Pseudococcus) 

citri R/ssa Koya), ciku (Coccus viridis Teritip) dan lain-lain. Lalat putih dari famili 

Aleyrodidae (order Homoptera) adalah perosak utama kepada tanaman hortikultur di 

seluruh dunia. la mempunyai lebih 500 perumah spesies tumbuhan dan 60 famili tumbuhan. 

Kedua-dua jenis nimfa dan dewasa boleh menyebabkan kerosakan langsung atau secara 
tidak langsung kepada tumbuhan perumah termasuk jambu. Nama saintifik serangga 

perosak ini adalah Bemisia tabaci (Khan et al., 2015). 

Lalat putih darf famili Aleyrodidae direkodkan telah berleluasa menyerang dalam 

pelbagai tanaman di Filipina (Dennis dan Narceo, 2007), Mexico, Costa Rica, Florida dan 

Amerika (Ronald et al., 2004). Tanaman yang di serang meluas oleh perosak lalat putih di 

Filipina seperti Cucurbitaceae [timun (Cucumis sativus L. ), tembikai (Cucumis Me/a L. ), dan 

labu (Cucurbita muschata Duch)], Leguminosae (kacang hijau), Caricaceae [betik (Carica 

papaya L. )], Musaceae [pisang (Musa spp. )], Solanaceae [terung (Solanum melongena), 



ciii (Capsicum annuum), tomato (Lycopersicon escu/entum)], Euphorbiaceae (Euphorbia 

pu/cherrima, tanaman hiasan), dan pokok buah seperti jambu (Zaini, 2005). Menurut 
Jabatan Pertanian (2011), terdapat beberapa kategori perosak tanaman, perosak berbahaya, 

perosak kuanratin dan perosak endemik. Perosak tanaman dapat didefinisikan sebagai apa- 
apa jenis dan bentuk makhiuk hidup sama ada ia tergoiong dalam jenis serangga, hamama, 

vertebrat, patogen (kulat bakteria, virus, mikroplasma dan apa-apa organisma mikro 
tergoiong dalam kumpulan ini) dan juga rumpai yang berada berdekatan dengan sistem 
penanaman, kerana kehadiran organisma hidup ini akan menjejaskan rupa, kuaiiti dan 

seterusnya hasil tanaman tersebut (Nurul Ain, 2011). 

Jambu (Psidium guajava) ialah satu daripada tanaman buah-buahan penting 
terutamanya dalam kawasan tropika dan negara-negara sub tropikal dan mempunyai 
kandungan nutrisi yang tinggi contohnya anti-oksidan (Musa, 2015). Antara masalah yang 

sukar untuk di tangani oleh petani yang mengusahakan jambu ialah serangan serangga lalat 

putih (Bemisia tabaci) ia adalah perosak utama jambu (Psidium guajava) pada peringkat 

awal pembentukan buah sehingga ke peringkat akhir buah dan pokoknya. Selain 

menyebabkan kerosakan ke atas tanaman secara langsung seperti menghisap sap tanaman 

atau memakan daun dan menjejaskan fotosintesis ia juga mebawa dan menyebabkan vektor 

penyakit. Satu kajian mengatakan lalat putih mampu menyebabkan kerosakan pada jambu 

batu sehingga 50% hingga ke 100% kehilangan hasil (Kardinani, 2014). Kerosakan lalat 

putih pada tanaman hortikultur seperti kiorisis, menguning, dan luruh daun (Kumari dan 

Noah, 2014). Malahan bukan hanya lalat putih dewasa mampu merosakkan tanaman tetapi 

juga, nimfa lalat putih juga merembeskan madu serangga kepada pokok dan mengakibatkan 
daun-daun kelihatan berwarna hitam dan menuntupi Hang daun dan menyebabkan ia 

terjejas untuk melakukan fotosintensis (Paul, 2007). Tempoh nimfa Bemisia tabaci lebih 

kurang 9 hingga 14 hari semasa cuaca panas dan 17 hingga 73 hari dalam cuaca sejuk 

(Srinivasan, 2009). Bagi kajian ini, kesan ketoksikan insektisid Buprofezin terhadap mortaliti 

lalat putih, Bemisia tabaci telah dilaksanakan. 

Ketosikan adalah sesuatu bahan yang merbahaya dan beracun kepada haiwan dan 

manusia jika penggunaanya tidak dikawal dan digunakan mengikut nilai yang betul. Banyak 

kerosakan daripada ketokiskan ini seperti memberi penyakit kanser kepada manusia melalui 

pemakanan seperti sayur-sayuran, buah-buahan dan lain-lain. Namun begitu, ketoksikan ini 

dapat dikawal melalui cara mengetahui dos kepekatan yang sepatutnya digunakan. 
Penggunaan insektisid secara lestari dengan tidak membahayakan alam sekitar dan 

mengikut sukatan digunakan untuk membanteras pembiakan perosak (Palumboa et al., 
2001). Bahan aktif Buprofezin dipilih untuk melaksanakan kajian ini. IN adalah kerana 

Buprofezin berkesan dalam mengawal pelbagai jenis serangga dan bertindak secara 
sentuhan sesuai dengan kaedah yang digunakan dalam kajian ini iaitu ujian bioassai teknik 
dengan kaedah celup daun (Tabashik dan Crushing, 1989). 

Pengenalan daripada kajian-kajian atau laporan yang telah direkodkan diatas, Kajian 

baru dengan menggunakan LDso dan LC5o akan dilakukan untuk membandingkan dan 

menentukan dos kawalan yang sesuai untuk digunakan bagi mengawal lalat putih Bemisia 

tabaci ini. Kebiasaanya, ujian bioassai dilakukan ke atas ujian biologi atau sesuatu kajian. 

Ia melibatkan penggunaan haiwan, tumbuhan, tisu atau sel untuk menentukan sesuatu 

aktiviti biologi atau mengetahui ketoksikan bahan tersebut contohnya hormon, dadah atau 

racun (Chandrija et al, 2000). 

1.2 7ustifikasi 

Kajian ini dijalankan untuk menentukan tahap ketoksikan nimfa Bemisia tabaci bahan aktif 
iaitu Buprofezin yang belum di gunakan lagi oleh petani di Sabah. Tahap mortaliti ketoksikan 

ini di uji dengan'Lethal dose 50', LD50 untuk mendapatkan dos efektif racun perosak. Kajian 

tentang ketoksikan terhadap bahan aktif racun perosak ini amat penting dalam industri 

pertanian di Sabah kerana populasi Bemisia tabaciyang semakin meningkat di Sabah tetapi 

biologi dan habitatnya sangat kurang diketahui. 

Selain itu, tahap ketosikan insektisid di Sabah adalah kurang dikaji dan sangat 

memerlukan pemerhatian yang serius. IN adalah untuk mengelakkan penyalahgunaan 

bahan aktif insektisid yang boleh menyebabkan bahaya kepada alam sekitar. Kajian ini 

masih belum lagi dijalankan di Sabah, malahan status tahap ketoksikan ini belum diketahui. 

Kajian ini adalah ujian bioassai bagi mengkaji tentang tahap ketoksikan Buprofezin 

terhadap Bemisia tabaci. Insektisid ini telah dipilih bagi mengetahui kekerapan 

penggunaanya di kalangan para petani Sabah. Kajian ini dibuat bagi memudahkan dan 

membantu para petani dalam pengawalan terhadap Bemisia tabaci pada jambu bantu 
dengan menggunakan racun serangga insektisid pada kadar yang betul. 

1.3 Objektif kajian 

Tiga objektif utama kajian ialah: 

(i) Untuk membandingkan LD50/LD90 insektisid Buprofezin terhadap nimfa Bemisia 

tabaci antara ladang jambu batu Fakulti Pertanian Lestari dan Kg. Sg Batang. 

(ii) Untuk membandingkan kesan insektisid Buprofezin terhadap nimfa Bemisia 

tabaci yang disampel dari ladang jambu Fakulti Pertanian Lestari dan Kg. Sg 

Batang antara 24,48,72 dan 96 jam (LT50/LT90). 

Untuk menentukan faktor kerintangan (FR50/FR90) nimfa Bemisia tabaci 

terhadap insektisid Buprofezin. 

1.4 Hipotesis Kajian 

Hipotesis null (Ho): 

i) Tidak terdapat perbezaan bererti bagi kesan ketoksikan insektisid Buprofezin 

terhadap mortaliti nimfa Bemisia tabaci yang disampel dari Ladang ]ambu Fakulti 

Pertanian Lestari dan Kg. Sg Batang. 

ii) Tidak terdapat perbezaan yang bererti terhadap mortaliti nimfa Bemisia tabaci 

antara jam 24,48,72 dan 96 jam. 

iii) Tidak terdapat perbezaan bererti terhadap faktor kerintangan (FR50/FR90) nimfa 
Bemisa tabaci terhadap insektisid Buprofezin 

Hipotesis alternatif (Ha): 

i) Terdapat perbezaan bererti bagi kesan ketoksikan insektisid Buprofezin bagi 

nimfa Bemisia tabaci yang disampelkan dari Ladang Jambu Fakulti Pertanian 
Lestari dan Kg. Sg Batang. 

ii) Terdapat perbezaan yang bererti terhadap mortaliti nimfa Bemisia tabaciantara 

jam 24,48,72 dan 96 jam. 

iii) Terdapat perbezaan bererti terhadap faktor kerintangan (FR50/FR90) nimfa 
Bemisa tabaci terhadap insektisid Buprofezin. 

BAB 2 

ULASAN KEPUSTAKAAN 

2.1 Serangga dan Perhubungannya dengan Manusia dan Persekitaran 

Mengikut catatan geologi, kewujudan serangga di dunia ini telah mendahului manusia 350 

juta tahun yang lampau. Ia menjadi satu keseimbangan yang untuk mengimbangi ekologi 
di dalam kesemua jenis kehidupan dalam pelbagai ekosistem. Namun begitu, ia juga 

menjadi tempat bergantung kepada pelbagai jenis tumbuhan dan haiwan pada serangga 

untuk terus mandiri dan la juga berperanan seperti mengawal atur bilangan hidupan ini agar 

seimbang dan harmoni di dalam sesebuah ekosistem. Namun begitu, apabila sesuatu 

spesies itu berjaya dan berkembang biak melimpahi habitat, maka bermulalah kerosakan 

yang dibuat oleh serangga perosal (Javier et al., 2009). 

2.1.1 Pengertian Serangga Perosak 

Serangga perosak itu adalah perosak namun bukan kerana semata-mata ia serangga tetapi 

menyebabkan banyak kerosakkan ke atas tanaman manusia. Malahan bukan hanya 

menyebabkan kerosakkan, ia juga mengancam kesihatan manusia, keperluan manusia, 
harta benda dan ia juga menyebabkan kesihatan tanaman tergangu dan kehadiranya juga 

tidak disenangi. IN disebakan oleh serangga perosak juga terpaksa bersaing dengan 

manusia untuk mendapatkan sumber yang terhad. Oleh itu, istilah perosak ini muncul 
daripada konsep yang antropogenik yang berlandaskan nilai manusia. Namun begitu, 

manusia juga berharap agar kegiatan seranga itu boleh dikawal dan bilangannya juga 



dikurangkan dengan memusnahkan dengan cara yang betuk mengikut keadaan, masa dan 

tempat (Amjad et a/., 2009). 

2.1.2 Maksud Kerosakan 

Terdapat dua keupayaan kerosakan yang disebabkan oleh serangga iaitu kuantitatif dan 
kualitatif, adakalanya kedua-dua sekali. Kerosakan kuantitatif bermaksud kerosakan yang 

menyebakan pengurangan hasil atau produk yang boleh dipasarkan jika tiada berlaku 

serangan perosak contohnya seperti kurang tuaian, kurang toleransi tanaman dan serangan 

penyakit. Manakala kualitatif bermaksud kerosakan yang melibatkan bentuk, saiz, rupa atau 
komposisi nutrient atau sesuatu barang yang cendderung kea rah melemahkan daya saing 
di pasaran, walhal hasil tuaian sebenar agar tidak terjejas. Tanaman atau hasil tuaian yang 

rosak secara langsung menyebabkan kecedaraan, pemusnahan atau pemakanan tisu; walau 
bagaimanapun, ia juga boleh berpunca daripada kegiatan secara tidak langsung dengan 

menyebarkan penyakit dan mengakibatkan kelemahan serta ketidaksuburan tanaman 

(Yusuf, 2012). 

2.1.3 Cara Serangga Melakukan Kerosakan 

Kebiasaanya, kerosakan yang dilakukan oleh serangga adalah seperti gigitan, hisapan, 

korekan atau suntikan oleh serangga. Kerosakan ini juga boleh disebakan oleh peringakat 

dewasa ataupun yang belun dewasa. Mengikut kajian yang dibuat, kerosakan yang banyak 

dilakukan yang diketahui kini adalah angkara kegiatan peringkat belum dewasa. Serangga 

perosak menyerang pokok dengan cara mengigit dan mengunyah dedaun pokok secara 

meranggah sudah pasti dan menyebabkan pokok itu gondol iaitu pokok itu tinggal peiepah 

daun atau lidi dan dahan atau ranting sahaja. Contoh serangga perosak seperti belalang, 

kumbang daun, ulat beluncas dan ulat pengorek. Walaupun begitu, ada juga serangga 

bersaiz kecil melombang ke dalam tisu daun atau kulit ranting muda dan menyebabkan 

kematian sel tumbesaran. Selain itu, terdapat seranggan yang jenis menyucuk serta 

menghisap nutrien dan makanan daripada daun dan menyebabkan daun tersebut seperti 

menjadi bintik-bintik, berkerut, layu atau kekeringan akibat daripada kegiatan suntikan dan 

hisapan cairan sap oleh serangga. Hasil daripada suntikan serangga tersebut mengakibatkan 

tindak balas kepada tanaman seperti ketumbuhan bintil pada ranting dan daun dan 

mejejaskan nilai estetika. la juga menyebabkan ranting muda yang diserang akan menjadi 
layu, kering dan kerencatan tumbesaran. Serangga yang menyebabkan kerosakkan seperti 
benah, teritip, koya, afid, berimbing dan berbagai-bagai jenis kepinding lain juga yang 

menghasilkan madu serangga "(honeyder)" yang berfungsi sebagai medium penyebaran 
dan pertumbuhan kulat jelaga. Kulat jelaga ini akan meyelaputi permukaan daun dan 

menjejas permukaan keupayaan tanaman untuk membuat makanan. Manakala, sesetengah 

serangga mempunyai jejarum ovipositor di hujung abdomennya yag akan melukakan tisu 
ketika menyalurkan telumya ke dalam tumbuhan atau menyuntik untuk mendapatkan sap 
buah dan akan menyebabkan penyakit bertapak (Yusuf, 2012). 

2.2 Pengawalan Serangga Perosak 

Untuk keseimbangan semula jadi ia berfungsi sebagai asas amalan pengawalan serangga 

perosak haruslah dilihat dari sudut ekonomi dan kebajikan masyarakat. Namun begitu, 

pertanian moden secara intensif semakin dipandang prihatin ke atas pengawalan serangga 

perosak supaya mendapat hasil yang menguntungkan. Malahan begitu, serangga perosak 
diuruskan dengan penanaman secara tersepadu bagi menuju kearah pertanian lestari dan 

mesra alam. Bagi pengawalan berkesan ke atas serangga perosak, pengetahuan 

menyeluruh tentang tindak balas serangga dengan pokok perumah adalah penting. Selain 

itu, kebersihan kawasan persekitaran ladang atau tanaman haruslah bersih untuk 

menghidarkan serangga bersarang. Secara Iazimnya, tindakan yang dilakukan seperti 

membuang rumput-rampai dan memangkas dahan yang telah berpeyakit atau dirosakan 

oleh serangga. Ulangan tindakan tersebut bergantung pada pemerhatian susulan supaya 
tindakan susulan membuat kawalan dapat dilalukan secepatnya. Terdapat dua jenis kawalan 

seperti Iangkah mecegah dan Iangkah membunuh serangga perosak. Kedua Iangkah ini 

memerlukan pemerhatian yang teliti tentang lehadiran serangga tersebut. Jika serangga 
tersebut melakukan kerosakan ke atas tanaman keputusan yang perlu dilalukan seperti 

rawatan, perlindungan atau tidak mengakibatkan kerugian atau nilai estetika terjejas (John 

et al., 2012). 

Secara umumnya, terdapat lima jenis amalan kawalan yang dapat dilakukan ke atas 

semua jenis serangga perosak seperti amalan fizikal, amalan mekanik, alaman kimia, 

manipulasi gen, amalan secara semula jadi dan pengawalan bersepadu. Amalan fizikal 

seperti menggunakan alat sumber semula jadi fizikal seperti cahaya dan haba supaya 
menyukarkan keadaan serangga. Sebagai contoh, kita boleh mengunakan pelbagai jenis 

perangkap cahaya yang bertujuan untuk menarik serangga yang berterbangan masuk ke 
dalam perangkap dan seterusnya ia dibunuh dengan mengunakan kejutan eletrik atau 

pelekat serangga seperti yang terdapat dikedai makan. Selain itu, amalan fizikal yang mesra 

alam juga seperti membalut buah tersebut supaya serangan serangga dapat dielakan. 

Amalan mekanik seperti menggunakan peralatan kejenteraan rotovator dalam penyediaan 
tanah dalam penyediaan tanah supaya serangga yang bersarang dalam tanah dalam 

dibongkarkan dengan terdedahnya kepada sinaran matahari dan musuh semula jadi. 

Sebagai contoh yang dapat kita lihat di Malaysia seperti mebakar jerami padi dan mengasap 

selepas menuai. Lazimnya amalan begini juga dapat dikelaskan sebagai pengawalan secara 
kultura (Yusuf, 2012). 

Amalan penggunaan racun kimia ke atas serangga kebiasaanya ialah amalan 

pertanian moden. Ini adalah untuk mendapatkan hasil yang tinggi dan bermutu dicapai. 

Walau bagaimanapun, racun kimia serangga adalah senjata pertama yang digunakan untuk 

mematahkan serangan wabak. Kebiasaanya racun kimia bertindak sebagai pembunuh dan 

perencat perkembangan tumbesaran dan sebagainya. Namun begitu, penggunaan racun 
kimia haruslah ditekan disini supaya ia digunakan secara berjadual dan prihatin terhadap 

alam sekitar. Manipulasi gen ke atas tanaman atau serangga perosak memungkinkan gen 
berguna dipindahkan kepada sesuatu tanaman supaya ia kebal diserang perosak dan 

membuatkan tanaman tersebut tidak sesuai dijadikan pokok perumah. Dengan demikian, 

serangga itu akan mati atau terencat setelah memakan bahagian tanaman berkenaan, 

seolah termakan racun perosak. Contoh bahan aktif untuk racun perosak yang asalnya dari 

manipulasi gen bakteria ialah Bacillus thuringiensis (Yusuf, 2012). 

Amalan semula jadi seperti menggunakan serangga musuh atau agen penyebab 

penyakit untuk membunuh serangga perosak. Pendekatan alternatif ini dilaksanakan dengan 

sempurna dan bebas daripada ancaman pencemaran racun kimia ke atas alam sekitar. 

Selain itu, ia juga bertindak secara khusus terhadap sesuatu spesies yang disasarkan dan 

demikian serangga mempunyai nilai ekonomi seperti ulat sutera dan lebah madu. Akhir 

sekali ialah strategi pengawalan perosak bersepadu yang bermaksud penggabungan 

beberapa amalan seperti kawalan biologi, kultura, kimia dan sebagainya supaya la berkesan 

dan stabil dalam jangka masa yang panjang dan juga tidak mencemarkan dan mempunyai 

nilai yang baik dari sudut sosioekonomi. Dengan adanya kemudahan teknologi, la 

memudahkan kita memantau dan membuat ramalan bila dan di mana serangan perosak 

yang berlaku. Strategi ini sudah dilakukan dinegara yang maju dan dilaksanakan secara 

sistematik mengikut pertimbangan ekonomi (Yusuf, 2012). 

2.3 Tanaman Pokok 7ambu 

Jambu, Psidium guajava antara tanaman yang penting dalam sektor pertanian yang di 

ekport dan di import dalam dan luar negara. Pokok jambu juga digunakan meluas dalam 

bidang perubatan untuk di jadikan ubat daripada buah yang sehingga ke daunnya. Jambu 

berasal dari famili Myrtaceae dam mempunyai hampir 140 genera dan 3800 sehingga 5600 

spesies. Jambu mudah didapati dan ditanam meluas di kawasan tropikal (Engku dan Raziah, 

2008). 

Menurut Jabatan Pertanian (1992), jambu berasal dari kawasan tropika Amerika 

Selantan, berkemungkinan besar dari kawasan di antara Peru hingga ke Mexico. Nama 

botani jambu ialah Psidium guajava berpunca daripada perkataan Greek Psidion bermakna 

buah "'pomegranate" dan perkataan Sepanyol "guayaber" bermakna pokok jambu. Saudagar- 

saudagar Sepanyol memainkan peranan dalam penyebaran jambu ke merata negara di 

dunia. Pada tahun 1526, jambu dibawa masuk ke negara Filipina dan dari situ 
diperkembangkan ke negara-negara lain di Asia Tenggara, Asia Timur dan India. 

Pada masa ini, pokok jambu di tanam lebih daripada lima puluh buah Negara di 

kawasan tropika dan sub-tropika, iaitu ditanam garisan 350 Utara dan 350 Selatan daripada 

garisan khatulistiwa. Negara-negara pengeluar yang utama dunia terdiri daripada India, 

Brazil dan Mexico serta juga Negara-negara lain seperti Afrika selantan, Jamaica, Kenya, 

Cuba, U. S. A, Mesir dan Filipina. Sejak tahun 1987, Malaysia juga telah muncul sebagai 

sebuah negara pengeluar jambu yang penting (Engku dan Raziah, 2008). 

Kebanyakan kebun jambu diusahakan oleh pekebun-pekebun kecil dengan keluasan 

di antara satu ke lima hektar. Penanaman jambu dijalankan sama ada secara tunggal atau 

berselingan dengan pokok buah-buahan yang lain. Dalam usaha untuk mempelbagaikan 
tanaman. Syarikat-syarikat perladangan telah mula menunjukkan minat dalam pengusahaan 

tanaman buah-buahan, yang diantaranya ialah tanaman jambu (Norlia, 1992). 

2.3.1 Kepentingan ekonomi 

Jambu batu merupakan buah yang tidak asing bagi rakyat Malaysia. Pada suatu ketika 

dahulu pokok jambu merupakan tanaman di sekeliling rumah yang tidak diberi perhatian 

langsung. Kini perusahaan jambu telah berubah. Semejak awal tahun 70-an kewujudan 

beberapa jenis jambu bermutu tinggi telah mengubah taraf tanaman ini kepada tanaman 

komersial. Mulai tahun 1982 Malaysia telah mengeskport jambu ke Singapura dan Hong 

Kong. Jumlah yang dieskport telah meningkat dari tahun ke tahun, iaitu daripada 6 tan pada 

tahun 1982 kepada lebih 3000 tan pada tahun 1987, ia bernilai kira-kira RM1.7 juta. 

Seterusnya, pada tahun 2000, nilai eksport jambu di Malaysia ialah sebanyak RM 3 juta. 

Selain itu juga, jambu mempunyai dua potensi pasaran yang besar iatu untuk pasaran 

makan segar bail dan permitaan dalam dan luar Negara amat menggalakan dan meningkat. 

Penanaman jambu untuk pemprosesan merupakan peluang yang sangat baik untuk diceburi 

(William, 2011). 

2.3.2 Morfologi Pokok Jambu 

Pokok jambu yang matang di kawasan tropikal dan mempunyai satu batang pokok yang 

tunggal dan tumbuh sehingga 35 kaki tinggi. Jambu dari family Myrtaceae dan digunakan 

secara meluas untuk perubatan. Jambu mudah di tanam dan sesuai dengan pelbagai tanah. 

Jambu batu berasal daripada Mexico dan Amerika tengah dan dari pantai barat Afrika 

termasuk China dan India. Menghasilkan buah sekali setahun (Anonymous, 2011). 

(a) Pokok jambu 

Pokok bersaiz kecil sederhana besar dan rending. Ia mempunyai dahan-dahan yang 

melempai dan tingginya tidak melebihi lapan meter. Kulit batangnya berwarna pucat serta 

licin dan apabila pokok membesar, kulitnya akan mengelupas. Dahan dan ranting berwarna 

perang dan berdebu serta kayunya keras dan liat. Batang pucuk muda bersegi empat, 

